
ПУБЛІКАЦЫІ ГРАМАДСКІХ КРАЯЗНАЎЧЫХ АРГАНІЗАЦЫЙ  
ЯК ПРАДСТАЎЛЕННЕ РЭГІЯНАЛЬНАЙ АДМЕТНАСЦІ 

ВА ЎМОВАХ ГЛАБАЛІЗАЦЫІ КУЛЬТУРЫ

У артыкуле разглядаюцца асноўныя напрамкі дзейнасці грамад- 
скіх краязнаўчых арганізацый, вынікам якой з ’яўляюцца шматлікія 
выдавецкія праекты: публікацыі па прапагандзе ведаў аб сваёй краі- 
не, вобласці, горадзе.

ТНІ8 агіісіе іііхсшзез (Не асіт іу  о /  поп-рго/іі Іосаі НШогу ог§апі- 
іаііот апсі іНеіг ттегош рыЫі.іНіп§ рго/есіз.

Інфармацыйнае грамадства, ці грамадства ведаў, асноўнымі 
праявамі якога выступаюць глабальная інфармацыйная інфра- 
структура, глабальная інфармацыйная супермагістраль і глабаль- 
ны фонд ведаў, стварае мноства праблем, у ліку якіх зберажэнне і

распаўсюджванне ведаў аб малых тэрыторыях, уключэнне іх у 
сацыяльна-камунікацыйны працэс, дзе гэтыя веды становяцца 
аб’ектам пазнавальнай патрэбнасці асобных грамадзян, суполь- 
насцей і грамадства ў планетарным вымярэнні. Комплексныя 
веды аб малых тэрыторыях генерыруюцца краязнаўчым рухам. 
Краязнаўчы рух у любой краіне праяўляецца як складана струк- 
тураваная з’ява, якая ахоплівае мноства формаў, суб’ектаў, мэт, 
зместавых напрамкаў і інш. У наш час, як і раней, у краязнаўчых 
ведах сінтэзуюцца вынікі пазнавальнай дзейнасці розных інды- 
відуальных і калектыўных, прафесійных і аматарскіх суб’ектаў 
краязнаўчага руху. Самі краязнаўчыя веды нясуць рысы ведаў 
сацыяльных, навуковых і звычайных, сістэмных і сітуатыўных і 
інш. Асноўным сродкам уключэння краязнаўчых ведаў у сацы- 
яльна-камунікатыўны працэс і забеспячэння іх даступнасці з’яўля- 
ецца публікацыя.

У патоку публікацый па краязнаўстве адметнае месца нале- 
жыць грамадскім арганізацыям, чыя прысутнасць у сучасным 
краязнаўчым руху ў Беларусі сведчыць аб кансалідацыі лепшых 
інтэлектуальных сіл з мэтамі даследаваць, захаваць і актуаліза- 
ваць веды аб малых тэрыторыях.

Нягледзячы на некалькі няўдалых спроб стварыць краязнаўчае 
таварыства як грамадскую арганізацыю ў маштабах рэспублікі1, 
шматлікія самастойныя краязнаўчыя арганізацыі вядуць сваю 
работу згодна з пастаўленымі мэтамі і задачамі, даследуюць 
актуальную для рэгіёнаў тэматыку. Магчыма дыферэнцыраваць 
грамадскія арганізацыі па некалькіх групах з улікам асаблівасцей 
іх дзейнасці:

-  краязнаўчыя навуковыя і навукова-асветныя таварыствы, 
дзейнасць якіх прысвечана даследаванню і папулярызацыі ведаў 
аб пэўнай тэрыторыі. Аб’ядноўваюць пераважна вучоных, спе- 
цыялістаў і даследчыкаў-аматараў пэўнага рэгіёну. Да ліку такіх 
арганізацый адносіцца, напрыклад, Заходнепалескае навукова- 
краязнаўчае таварыства «Загароддзе», Тураўскае навукова-асвет-

1 Фарміраванне ўнутранай арганізацыйнай структуры Беларускага 
краязнаўчага таварыства (1989-1994 гг.), як і іншыя напрамкі дзейнасці, 
прыпынілася пасля заўчаснай смерці старшыні таварыства ГА. Каханоўскага. 

нае таварыства, Віцебскі краязнаўчы фонд імя А. Сапунова, Го- 
рацкае краязнаўчае таварыства «Бацькаўшчына» і інш. У Гродзен- 
скай вобласці шматлікія краязнаўчыя арганізацыі аб’ядналіся ў 
Гродзенскую абласную краязнаўчую асацыяцыю;

-  краязнаўчыя арганізацыі пры ўстановах. Дзейнасць іх перш 
за ўсё служыць папулярызацыі ведаў аб самой установе і рэгіёне;

-  краязнаўчыя арганізацыі, прафіляваныя па канкрэтным змес- 
це актуальнай для рэгіёну тэматыцы даследаванняў. Да іх ліку 
адносяцца гісторыка-краязнаўчыя цэнтры, клубы і іншыя, напрык- 
лад ваенна-гістарычны цэнтр у Смаргоні, дзейнасць якога пры- 
свечана падзеям Першай сусветнай вайны.

Хаця некаторыя краязнаўчыя арганізацыі па тых ці іншых 
прычынах спынілі сваю работу, але дзейнасць лепшых працягва- 
ецца і ўзнікаюць новыя таварыствы.

Краязнаўства стала адным з напрамкаў дзейнасці такіх вядо- 
мых грамадскіх арганізацый, як Беларускі фонд культуры, Бела- 
рускае дабраахвотнае таварыства аховы помнікаў гісторыі і куль- 
туры, Таварыства беларускай мовы імя Ф. Скарыны і інш. Края- 
знаўчы аспект дзейнасці ярка праяўляецца ў нацыянальна- 
культурных таварыствах, якія аб’ядноўваюць прадстаўнікоў пэў- 
нага этнасу (палякаў, татар, літоўцаў, украінцаў) і даследчыкаў 
этнічнай гісторыі. Гэтыя арганізацыі праводзяць разнастайную 
культурна-масавую, асветніцкую і даследчую работу, наладзілі 
друкаванне на этнічных мовах і аб этнасах.

Многія грамадскія краязнаўчыя арганізацыі імкнуцца да 
рэалізацыі выдавецкіх праектаў. Самымі значнымі з іх з’яўляюцца 
выданні зборнікаў матэрыялаў навуковых канферэнцый, краязнаў- 
чых часопісаў, газет, кніг, публікацыі на сайтах. Так, навукова- 
краязнаўчае таварыства «Загароддзе», зарэгістраванае пры НАН 
Беларусі, вынікі навуковых семінараў адлюстроўвае ў нумарава- 
ным зборніку «Загароддзе». Друкуюцца ў іх вучоныя розных гапін 
ведаў, настаўнікі і іншыя даследчыкі, аб’яднаныя інтарэсам да 
заходняга Палесся. Грамадскае аб’яднанне «Тураўскае навукова- 
асветнае таварыства» выпускае зборнік «Тураўшчына». Актыў- 
ную выдавецкую дзейнасць праводзіць Віцебскі краязнаўчы фонд 
імя А. Сапунова, дзякуючы якому выйшлі ў свет кнігі, прысвеча- 
ныя выдатным мясцовым краязнаўцам. У выданні «Браслаўскіх

сшыткаў» прымала ўдзел Браслаўскае краязнаўчае таварыства імя 
О. Хедэмана.

За два апошнія дзесяцігоддзі краязнаўчыя арганізацыі набылі 
вялікі вопыт правядзення навуковых канферэнцый, у т. л. міжна- 
родных, і публікацыі іх вынікаў. Гэта, бясспрэчна, інавацыйны 
вопыт сучаснага беларускага краязнаўства, які значна ўзбагаціў 
веды аб многіх беларускіх рэгіёнах (Браславе, Воранаве, Гомелі, 
Гродне, Зэльве, Карэлічах, Краснаполлі, Магілёве, Навагрудку, 
Рэчыцы, Рагачове, Полацку, Слоніме і інш.). Даклады, выстаўкі, 
экскурсіі, прэзентацыі, якія праводзяцца падчас правядзення края- 
знаўчых канферэнцый і чытанняў, зносіны з мясцовым насель- 
ніцтвам дазваляюць шырока распаўсюдзіць вынікі новых даследа- 
ванняў, вярнуць з небыцця многія імёны, спрыяюць пераадоленню 
састарэлых стэрэатыпаў, абуджаюць інтарэс да мясцовай гісторыі, 
узмацняюць нацыянальную свядомасць і патрыятызм. Пад уплы- 
вам навуковых адкрыццяў грамадскасць многіх рэгіёнаў дабілася 
ўстанаўлення памятных дошак і помнікаў выдатным землякам, 
ушанавання знакавых гістарычных падзей. Краязнаўчыя канфе- 
рэнцыі і чытанні, як і публікацыя іх матэрыялаў, здзяйсняюцца 
грамадскімі краязнаўчымі арганізацыямі ва ўзаемадзеянні з мяс- 
цовымі адміністрацыйнымі органамі пры дапамозе ВНУ, края- 
знаўчых музеяў, бібліятэк і інш. Так, выпускі зборнікаў «Края- 
знаўчыя запіскі» ўбачылі свет дзякуючы супрацоўніцтву ўпраў- 
лення культуры Гродзенскага аблвыканкома, Гродзенскага 
дзяржаўнага гісторыка-археалагічнага музея, Гродзенскай аблас- 
ной краязнаўчай асацыяцыі, Гродзенскага гарадскога савета аховы 
помнікаў гісторыі і культуры. Дзейсная падтрымка мясцовымі 
ўладамі навуковых выданняў характарызуе актуальнасць края- 
знаўчых ведаў для мэт рэгіянальнага развіцця.

Вельмі значную ролю ў публікацыі новых матэрыялаў 
адыгрываюць музейныя ўстановы, ВНУ, інстытуты Нацыянальнай 
акадэміі навук Беларусі. Выпуск зборнікаў «Загароддзе» і «Тураў- 
шчына» краязнаўчыя арганізацыі здзяйсняюць разам з Нацыя- 
нальнай акадэміяй навук Беларусі. Зборнік «Віцебскі сшытак» 
выпускаўся Віцебскім абласным краязнаўчым музеем і Віцебскім 
абласным краязнаўчым аб’яднаннем. Зборнікам матэрыялаў наву- 
ковых канферэнцый і чытанняў уласціва навуковая і крыніцазнаў- 
чая навізна, выкарыстанне аўтарамі арсенала метадалагічных

сродкаў, сістэмнасць падыходу да аб’ектаў даследаванняў, аўта- 
рытэтнасць надзейнай асновы будучых навуковых пошукаў. 
Гэтыя выданні істотна ўзбагацілі склад публікацый, прысвечаных 
невялікім тэрыторыям і населеным пунктам Беларусі. Прагноз іх 
далейшага развіцця самы станоўчы. У апошнія гады мясцовыя 
выканаўчыя камітэты, навуковыя ўстановы і ВНУ праяўляюць не 
меншую зацікаўленасць у правядзенні навуковых краязнаўчых 
канферэнцый і чытанняў, чым краязнаўчыя арганізацыі, што свед- 
чыць аб правільным кірунку і формах супрацоўніцтва.

Новыя веды адлюстроўваюць і краязнаўчыя кнігі, выпускам 
якіх займаюцца асобныя краязнаўчыя арганізацыі. Так, Віцебскі 
краязнаўчы фонд імя А.П. Сапунова выпусціў творы сучасных 
краязнаўцаў А. Падліпскага, А. Лісава, В. Рогач, М. Рыўкіна 
(«Краязнавец Мікалай Каспяровіч», «Летапісец Віцебшчыны:
А.П. Сапуноў», «Доскн, берегушне память», «Наш вечный дом: нз 
нсторнн еврейскнх кладбніц в Внтебске» і інш.).

Выпуск часопісаў, газет, бюлетэняў, якія б аператыўна асвят- 
лялі навіны краязнаўчага руху, падзеі мясцовага жыцця, вынікі 
даследчай працы, быў і застаецца адным з найбольш прывабных 
праектаў дзейнасці краязнаўчых арганізацый. Недахоп патрэбных 
рэсурсаў часта спыняе выпуск толькі распачатых выданняў, таму 
падтрымаць які-небудзь працяглы тэрмін выхаду перыядычнага 
органа, надаць сучасны выгляд з пункту гледжання паліграфічнага 
афармлення краязнаўчыя арганізацыі звычайна не могуць. Пры- 
кладаў доўгатэрміновага выпуску рэгіянальных перыядычных 
органаў не шмат, напрыклад, краязнаўцы Гродзеншчыны ў 2000 г. 
пачалі выпуск «Краязнаўчай газеты», дзякуючы якой асвятляліся 
навіны і дасягненні краязнаўчага руху.

Лепшыя ўмовы для выпуску перыядычных выданняў маюць 
грамадскія арганізацыі, для якіх краязнаўства з’яўляецца адным з 
напрамкаў дзейнасці. Сярод іх нацыянальна-культурныя тавары- 
ствы і рэгіянальныя структуры Таварыства беларускай мовы імя 
Ф. Скарыны. Некаторыя з іх ствараюць органы краязнаўчага ха- 
рактару. Так, у г. Лідзе (Гродзенская вобласць) адным з галоўным 
цэнтраў краязнаўчага руху і друку працяглы час выпускаюцца два 
перыядычныя выданні высокай якасці. Так, у 1990 г. лідскае 
адцзяленне Саюза палякаў Беларусі адрадзіла выданне часопіса

«2іешіа Ілсігка» («Лідская зямля») -  аднаго з выдатных края- 
знаўчых перыядычных выданняў у Беларусі ў міжваенны перыяд). 
У сучасным часопісе мясцовыя краязнаўцы, даследчыкі лідскай 
зямлі, ураджэнцы краю і іх нашчадкі (якія пражываюць у Поль- 
шчы і іншых краінах) у артыкулах і ўспамінах усебакова адлюст- 
роўваюць гістарычнае мінулае, у т. л. малавядомыя падзеі, лёсы 
сотняў лідчан. Адным з лепшых стаў краязнаўчы часопіс «Лідскі 
летапісец» (заснавальнік -  старшы навуковы супрацоўнік Лід- 
скага гістарычна-мастацкага музея В. Сліўкін). У часопісе змя- 
шчаюцца паведамленні пра бягучыя падзеі Лідчыны, гістарычны 
каляндар рэгіёну, шмат даследчых матэрыялаў. Напрыклад,
В. Сліўкін апублікаваў каштоўныя працы, прысвечаныя падзеям 
Вялікай Айчыннай вайны ў Лідзе. На старонках часопіса адлюст- 
равана многа біяграфічных матэрыялаў, прысвечаных як знакамі- 
тым землякам, так і звычайным людзям, якія сталі ўдзельнікамі 
важных гістарычных падзей. «Лідскі летапісец» -  багата ілюстра- 
ванае выданне, прычым многія фатаграфіі і іншыя матэрьмлы 
друкуюцца ўпершыню.

Патрэбнасць у перыядычным органе, дзе краязнаўцы маглі б 
асвятляць і абмярковаць напрамкі і вынікі сваёй дзейнасці, які 
быў бы цікавым і даступным для ўсяго насельніцтва, цалкам усве- 
дамлялася лідэрамі сучаснага краязнаўчага руху. Таму выдатнай 
падзеяй і актуальным праектам стала выданне «Краязнаўчай 
газеты» (выходзіць з 2003 г.)2 па ініцыятыве Беларускага фонду 
культуры (БФК), сярод напрамкаў якога вызначана і краязнаўчая 
дзейнасць. Галоўным рэдактарам газеты з’яўляецца старшыня 
БФК Уладзімір Гілеп. У склад рэдакцыі ўвайшлі вядомыя сучас- 
ньм краязнаўцы А. Бутэвіч, В. Скалабан, А. Мальдзіс, В. Рагойша, 
А. Грыцкевіч, А. Карлюкевіч, В. Хурсік і інш. У раздзелах і руб- 
рыках газеты ўсебакова адлюстроўваюцца новьм дасягненні края- 
знаўства. Узбагачаючы веды аб мінулым розных мясцін Беларусі, 
перьмдычнае выданне асвятляе сучасньм формы краязнаўства, 
арганізуе абмен думкамі. Рубрыка «Малая краязнаўчая энцыкла- 
педьм» знаёміць з паняццямі, неабходнымі пачаткоўцам у края-

2 Краязнаўчая газета / заснав. грамад. аб’яд-нем «Беларускі фонд 
культуры» і інш. -  Мінск, 2003.

знаўстве, аматарам краязнаўства. Рубрыка «Сучасныя беларускія 
краязнаўцы» -  гэта матэрыялы да слоўніка дзеячаў краязнаўства. 
Газета прадстаўляе таксама цікавыя і унікальныя ілюстрацыйныя 
матэрыялы.

Павялічваецца значнасць публікацый краязнаўчых арганіза- 
цый у інтэрнэт-прасторы. Вялікая колькасць публікацый сяброў 
краязнаўчых арганізацый размешчана на мностве сайтаў. Свой 
сайт маюць адзінкавыя краязнаўчыя арганізацыі -  таварыства 
«Загароддзе», Гомельская маладзёжная краязнаўчая грамадская 
арганізацыя «Талака». Сайт «Талакі» добра распрацаваны, ахоплі- 
вае матэрыялы пачынаючы з устаўных дакументаў да сучасных 
праектаў і праграм, бягучых падзей, усебакова раскрывае дзей- 
насць арганізацыі, змяшчае багаты і унікальны ілюстрацыйны 
матэрыял3. Сайты грамадскіх краязнаўчых арганізацый прад- 
стаўляюць тэксты і выяўленчыя матэрыялы, прысвечаныя гіста- 
рычнаму мінуламу і сучаснасці краю. Падсумоўваючы вынікі, 
можна зрабіць выснову аб актуальнасці публікацый краязнаўчых 
арганізацый, іх станоўчай ролі ў захаванні і распаўсюджванні 
новых навуковых ведаў, папулярызацыі краязнаўчых ведаў як на 
рэгіянальным узроўні і ўзроўні краіны, так і ў сусветнай інфарма- 
цыйнай прасторы. З’явіліся выдатныя навуковыя выданні, перыя- 
дычныя органы, публікацыі на сайтах, на чарзе -  стварэнне відэа- 
і аўдыёпрадукцый4. Гэтыя напрамкі перспектыўныя: транслірую- 
чы веды аб рэгіёнах у сусветную інфармацыйную прастору, пуб- 
лікацыі краязнаўчых арганізацый садзейнічаюць іх выкарыстанню 
ў сацыяльных працэсах (навуковага пазнання, адукацыі, фарміра- 
вання светапогляду і інш.), з ’яўляюцца адмысловымі «пунктамі 
ўваходу» ў глабальны фонд ведаў, інфармацыі і культуры.

3 ННр://па5Ькга].іпГо/сопІепІ/уіе\\'/307/1 /
4 Напрыклад, «Талакой» створаны 80 аўдыёкасет і 5 відыакасет з 

запісамі танцаў і абрадаў розных мясцін Гомельшчыны.

